
Hafa i famalao’an manesisita para hu matungo’. 
Kansit gi sagan patgun

Hafa i sagan patgun?
I sagan patgun patti gi san papa gi palao’an. 
Yanggin i palao’an mapotge i patgun dumangkulo 
gi sanhalum i sagan patgun.

Hafa i kansit sagan patgun?
Este na kansit masusede yanggin i cells’ kansit 
dumangkulo ya ti siña makorihe. Meggai na biahi na 
atutuhon i kansit gi halum i sensin. Siña ha tutuhon 
i kansit gi kodu pat gi sensin sagan patgun.

Hafa na i famalao’an man 
nina’ye ni kansit sagan patgun.
Taya tumungo pot seguro lao i estrogen sina ha 
totutuhon gue i kansit. Todu tataotao palao’an 
hafatitinas hormones, estrogen yan progesterone. 
Gi dinanche na binila mas ayudante. 

Yanggin i palao’an bula’ estrogen gi anako’ na 
tiempo’ siña nina’ye ni kansit sagan patgun. Este siña 
masusede pot meggai na rason ya ti siña ma korihe.

I palao’an guaha chansa nai para hu tatkilu 
i estrogen yanggin:

 l I palao’an tatkilu libraña.
 l I palao’an ha chuchuli estrogen sin progesterone 

para i pine’lun rekla.
 l I palao’an taya nai mapotge pat mañagu.
 l Ha tutuhon i reklaña antes de dossi años.
 l I palao’an matutuhon ha tutuhon pinelu reklaña 

gi sinkuentai-sinko años.

Kao guaha otro peligro
I mediku siha ti manseguro hafa koma kosa i kansit 
sagan patgun. Lao i palao’an tatkilu i chansa nai para 
u nina’ye yanggin:

 l I palao’an mas ke sinkuenta años.
 l I palao’an pinelu reklaña.
 l I palao’an mapot mapotge’.
 l I palao'an ginin gai prublema gi sagan patgun 

pat sagan chada’ña
 l I palao’an meggai na biahe nai menus singko 

na rekla gi sakan anai hohoben.
 l I palao’an guaha gi miembron familianña man 

nina’ye ni kansit sagan patgun, sagan chada’ 
yan telipas.

Faisen i mediku-mu hafa otro na probleman 
hinemlu ni ha po’lu hao gi peligro. 

Hafa siña un cho’gue anai para 
hu menus i chansa na para un 
nina’ye.
Meggai na kosas para un inayuda.

 l Usa i petdoras para munga mapotge’.
 l Ripara ya saga gi maolek na minakkat.
 l Na brabo hao
 l Korihe i asukat gi haga’-mu yanggin mamis 

i haga’-mu.
 l Chuchuli i amot-mu yanggin tatkilu haga’-mu.
 l Chuchuli i progesterone yanggin un u’usa 

i estrogen durantin pinelu rekla-mu.

Todo este na kosas siña ha protehi i sagan patgun.

Hafa para un adahi hao.
I mas sesso na siñat kansit para i sagan patgun 
maha'haga’ ginen i bebe’ palao’an ya ti naturat. 
Este na mahaga’ ti un espekta. Agang i mediku-mu 
yanggin: 

 l Maha'haga’ despues de umabale’.
 l Maha'haga gi entalo i rekla-mu.
 l I rekla-mu anako’ yan misen mas ke naturat.

Guaha otro siñat anai para un ripara. Na’ seguro 
na un sangani i mediku-mu yanggin: 

 l Maha'haga’ despues de pinelu rekla-mu.
 l Guaha machuchuda’ ginen i bebe’ palao’an 

despues pinelu reklaña
 l Guaha puti pat mafnot gi san papa’ tuyan.

Este na siñat siña ha komakaosa ginen otro. Faisen 
i mediku-mu para un na seguro. Munga ma nangga’. 
I hinemlu-mu impottante. 

Siña uncho’gui esti siha.
Sessu man ma sodda’ i kånsit anai i palao’an ha 
ripara na guaha tinilaika ya hana’tungu’ i medikuña. 
Tungo hafa naturat para i ta'taotao-mu. Yanggin un 
ripara tinilaika gi ta'taotao-mu ali’e' yan i mediku-mu. 

Kada palao’an debi. 

 l Faisen i mediku-mu kuantu sesso para hu 
macho’gue.

 l Chule i atayo’-mu na ma eksamina tutuhon 
gi bente-uno años.

 l Chule i atayo’-mu na ma eksamina yanggin  
ilek-ña i mediku.

 l Sangani i mdiku-mu yanggin guaha siñat 
pat tinilaika un ripara gi ta'taotao-mu.

Hafa na eksaminasion siña ma 
cho’gue.
I Pap tes pat i eksaminasion i atayo’ siña ha ayuda 
sumodda’ i problema.

Siña ma eksamina kao guaha kansit yanggin machule 
didide na sensin ya ma eksamina. I mediku ha chule 
didide na sensin ginen i sagan patgun. Siña un sienti 
na guaha maetdot.

I mediku siña ha otden otro na eksaminasion 
yanggin nesisidat.

Hafa para hu masusede 
yanggin masodda’ i kansit 
gi sagan patgun.
Meggai na chalan anai siña ma amte este na 
kansit. I ma amte inkluso ma opera, radiation, 
chemotherapy pat hormones. Mas taftaf ma amte 
mas maolek.

 l Faisen i mediku-mu para un sodda’ mas. 
 l Sangani i mediku-mu yanggin guaha siñat.
 l Faisen i mediku-mu yanggin guaha kuestion-

mu pot i hinemlu-mu.

Adahi hao para hagu yan i guinaiya-mu. 

Para un tungo mas, bisita:
 l U.S. Preventive Services Task Force  

www.uspreventiveservicestaskforce.org

 l CDC Inside Knowledge Campaign  
www.cdc.gov

 l National Cancer Institute  
www.cancer.gov/cancer

 l National Library of Medicine  
www.ncbi.nlm.nih.gov

